
 

 

  
 

 

 

 28 Hydref 2022 

Annwyl Jane, 

Diolch yn fawr am eich llythyr dyddiedig 28 Mehefin 2022 ac am eich diweddariad mewn perthynas ag 
argymhelliad 7 o’r adroddiad ar Ddyled a’r Pandemig ac mae’n ddrwg gennym am yr oedi cyn ymateb.  

Mae’r Pwyllgor yn nodi’r adolygiadau o ddyledion awdurdodau lleol (gan gynnwys gwerthusiad o ymyriadau’r 
dreth gyngor i gefnogi pobl sy’n agored i niwed) ac mae’r Pwyllgor yn edrych ymlaen at gael yr adroddiadau 
hyn erbyn diwedd y flwyddyn.  

O ran tystiolaeth o’r tu allan i Gymru ac opsiynau ar gyfer gwaith ymchwil pellach, byddai gan y Pwyllgor 
ddiddordeb mewn gwaith sy’n canolbwyntio ar enghreifftiau rhyngwladol o ‘goelcerthi dyledion’ mewn 
perthynas â threthi eiddo lleol sy’n debyg i’r Dreth Gyngor. 

Byddai'r math hwn o waith ymchwil yn cyd-fynd â gwaith parhaus Llywodraeth Cymru ar ddiwygio'r dreth 
gyngor – yr ymgynghorwyd yn ei gylch yn ddiweddar. 

At hynny, byddai gwaith ymchwil i enghreifftiau rhyngwladol o goelcerthi dyledion mewn perthynas â threthi 
eiddo lleol sy'n debyg i'r Dreth Gyngor hefyd yn ddefnyddiol i lywio deddfwriaeth cyllid llywodraeth leol sydd 
ar ddod gan Lywodraeth Cymru.  

O ran canlyniadau, hoffai'r Pwyllgor weld gwaith ymchwil a allai, gobeithio, lywio a dylanwadu ar ddatblygiad y 
ddeddfwriaeth hon, yn ogystal â pholisi yn y dyfodol mewn perthynas â Chynllun Gostyngiadau'r Dreth 
Gyngor. Canlyniad arall yr hoffai’r Pwyllgor ei weld yn cael ei archwilio yw’r effaith y gall beichiau dyled uchel ei 
chael ar unigolion ac aelwydydd sy’n agored i niwed lle mae taliadau dyled yn rhan sylweddol o’u 
hymrwymiadau gwariant. Gallai gwaith o'r fath ystyried y berthynas rhwng lliniaru dyled ac atal problemau 
iechyd meddwl, gan gynnwys nifer yr atgyfeiriadau iechyd meddwl gan elusennau cyngor ariannol a 
sefydliadau cynghori eraill.  

Yn olaf, byddai’n ddefnyddiol i’r gwaith ymchwil ganolbwyntio ar nodi unrhyw enghreifftiau o arfer gorau 
rhyngwladol, ac astudiaethau achos lle mae gwledydd wedi targedu cymorth yn effeithiol at y rhai sydd â’r 
angen mwyaf amdano. 

Mae'r Pwyllgor yn gobeithio y bydd yr awgrymiadau hyn o gymorth ichi ac edrychwn ymlaen at gael ymateb 
maes o law.  

Yn gywir  

 

 

Jenny Rathbone AS 

Cadeirydd y Pwyllgor Cydraddoldeb a Chyfiawnder Cymdeithasol 
Senedd Cymru 
 

 

Croesewir gohebiaeth yn Gymraeg neu’n Saesneg. 

We welcome correspondence in Welsh or English. 


